
Diferentes estratexias de
alimentacion e manexo na
etapa de leite na recria

Neste estudo expofiemos datos propios da nosa de experiencia na recria de xovencas seguindo ddas
diferentes estratexias, e mesmo a stia evolucion ao longo do tempo, co obxectivo comin de calquera
gandeiro de vacun de leite: obter unha xovenca a parto con menos de 24 meses de mais de 600 quilos de
peso vivo que sexa sa e funcional para producir moito leite ao menor custo posible.

Rogelio Grille Barbeira’, Noelia Mourazos?
"Weterinario Recria Castro SL (Castro de Rei, Lugo)
%Veterinaria Servizo de Calidade de Leite, Universidade de Santiago de Compostela (USC)

INTRODUCION

recria representa entre un 12-
AlS % dos custos de producion

dunha explotacién de vacin
leiteiro, sendo a alimentacion lactea
da primeira etapa de vida a mais cus-
tosa, que representa entre un 17-20 %
do custo de alimentacion de toda a vida
da xovenca. Seguramente por iso, e
porque resulta clave o manexo desta
etapa no correcto desenvolvemento
da xovenca, hai numerosos estudos
sobre as distintas estratexias de ali-
mentacion no referente a cantidade

de leite e/ou ntimero de tomas e mes-
mo outros aspectos de manexo como
o tipo desteta ou as estratexias de
agrupamento, cada vez mais incenti-
vadas por cuestions de benestar, que
fomenten o consumo de dieta sélida.

Nos tultimos anos, tamén se pu-
blicaron multiples estudos facendo
referencia a unha relacion directa
entre alimentacion acelerada, é
dicir, moito leite, na fase lactante e
producién de leite no primeiro parto.
Con todo, isto foise modulando ulti-
mamente cara a mais crecemento



» MAIS CRECEMENTO NA ETAPA LACTEA E
SINONIMO DE MAIS LEITE EN PRIMEIRO PARTO

na etapa lactea é sinénimo de mais leite en pri-
meiro parto.

Neste traballo pretendemos expor datos propios da
nosa de experiencia na recria de xovencas seguindo
duas diferentes estratexias, e mesmo a sda evolucion
ao longo do tempo, perseguindo sempre o mesmo
obxectivo comin de calquera gandeiro de vactin de
leite: obter unha xovenca a parto con menos de 24
meses de mais de 600 quilos de peso vivo que sexa
sa e funcional para producir moito leite e sempre
ao menor custo posible. Para conseguir este obxec-
tivo necesitamos un crecemento medio de 800 g/dia
durante todos os dias da sua vida.

Inicialmente, imos abordar de forma xeral as vari-
ables que manexamos na fase de leite dunha xata e
lembrar algtins conceptos que consideramos nece-
sarios para unha etapa lactante exitosa. Posterior-
mente, abordaremos a transicion cara a desteta e,
finalmente, exporemos duas estratexias de recria que
pretenden ilustrar que o resultado pode ser vélido
adaptandonos a distintos manexos e plans de ali-
mentacion.

PARTE I: ETAPA DE LEITE

ENCALOSTRADO E LEITE DE VACA
Ademais da importancia crucial dun bo encalostrado
rapido e suficiente nas primeiras horas de vida, in-
substituible por outro preparado artificial, para ache-
gar as defensas que terd a nosa xata nas primeiras
semanas de vida; continuar alimentando con leite de
vaca as nosas xatas parece unha boa decision refor-
zada non sé pola dixestibilidade e o seu perfil nu-
tritivo sen6n tamén pola hip6tese lactocrina de que
hai factores bioactivos transmitidos polo leite que de-
sempeflan un papel na determinacion da traxectoria
do desenvolvemento con consecuencias positivas na
vida da futura xovenca.

0 maior problema se se emprega leite de vaca fron-
te a0 LR é o exquisito manexo que debemos ter »

Primeira
alimentacion

Calostro

Primeira
alimentacion

para dalo en condicions de hixiene
oOptimas, porque desde 0 muxido debe
ser administrado rapidamente ou, no
caso contrario, almacenalo en boas
condiciéns (refrixeracién, pasteuriza-
cion...) para, finalmente, a dministralo
a temperatura adecuada e cunha cali-
dade microbiol6xica boa. Un segundo
problema é a posibilidade de transmi-
sibn de certas enfermidades coma a
paratuberculose.

Numero de tomas
Se traballamos con leite de vaca, o
nimero de tomas ideal por manexo
serd o numero de muxidos, a non ser
que disponiamos dunha pasteuriza-
dora que nos permita manter a tem-
peratura e as condiciéons hixiénicas
6ptimas o leite a administrar. Se esa
terceira toma foéra de muxido non
se pode facer en boas condicions é
mellor suprimila. Se traballamos con
lactorreemprazante LR, a decision
en numero de tomas serd nosa en
funcién da man de obra dispofiible.
De forma xenérica, un maior nu-
mero de tomas aseméllase mais ao
que ocorre en condicions naturais
de amamantamento, reduce as vo-
calizacions por fame, ao ter o abo-
maso cheo mais tempo, diminuindo
0 estrés e as dixestions poden ser de
volumes madis reducidos repartidas
ao longo do dia, pero tamén hai que
ter en conta a distribucion das de-
vanditas tomas e tentar na medida
do posible distribuilas “regularmen-
te” nas 24 horas.

Lactorreemprazante

No caso de que non usemos leite de
vaca en toda a etapa, deberemos
decidir con que lactorreemprazan-
te (LR) traballar e non sé nos de-
bemos fixar na porcentaxe de graxa
ou proteina senén na sda orixe, a
medida que abaratamos custos pro-

Transicion

Wk 1

Wk 1

bablemente os seus compofientes se
afasten cada vez mdis do leite desna-
tado en po. Se non hai problemas di-
xestivos nas xatas, talvez poidamos
cuestionarnos o cambio cara a un
LR de mais baixo perfil, porque in-
crementando a cantidade de leite ou
a concentracion, podemos suplir en
certa forma a menor dixestibilidade
ou a falta dalgtin punto porcentual de
proteina ou graxa. En calquera caso,
hai que valorar que a satde das xa-
tas non se vexa comprometida.

0O uso dun LR con maiores puntos
porcentual de graxa no inverno cando
a temperatura ambiental afecta aos
crecementos tamén pode ser unha es-
tratexia empregada.

Concentracion
Con respecto & concentraciéon do
lactorreemprazante, sempre hai un
rango indicado nas propias especifi-
cacions do fabricantes que adoita ir de
120 a 150 g/1. Hai que considerar que
para traballar con concentracions al-
tas hai que ser estrito na preparacion,
xa que temos maiores riscos de pro-
blemas dixestivos (alta osmolaridade
ou alta concentraciéon de solutos no
leite reconstituido>dixestion dificul-
tosa> atraccion de auga a estdmago
e abomasite con resultado ocasional
de morte). Por iso, se queremos man-
ternos nun mesmo plano nutricional
e dar os mesmos gramos de leite, é
unha estratexia “menos esixente”
mais tomas a menor concentraciéon
que reducir tomas e concentrar.
Variar a concentracién en funciéon
da época do ano tamén pode ser
unha boa estratexia que non require
grandes cambios de manexo. No noso
caso adoéitase incrementar de 125 g/l
a 135g/1 cando chega o inverno para
manter as mesmas ganancias e ten-
tar compensar o que as nosas xatas
perden na termorregulacion.

» O MAIOR PROBLEMA, SE

SE EMPREGA LEITE DE VACA
FRONTE AO LR, E O EXQUISITO
MANEXO QUE DEBEMOS TER
PARA DALO EN CONDICIONS
DE HIXIENE OPTIMAS

PUNTOS DE CONTROL CLAVE PARA
SABER QUE HAI UN BO MANEXO DO
LEITE

A. Auga potable

Se o compoiiente maioritario do
leite elaborado é auga, o primeiro
que hai que verificar é a sta pota-
bilidade. Analiticas periédicas e o
control do sistema de potabilizacion
empregado (verificacion con tiras de
peréxido en valores ao redor de 15
ppm ou niveis de cloro ao redor de 1
ppm) son fundamentais.

Potabilizala é imprescindible se
queremos garantir que non haxa
achega de bacterias patéxenas que
poidan comprometer a satude das
nosas xatas.

B. Concentracién estable nas tomas
Un punto que nos gustaria destacar
por ttil na nosa experiencia é o uso do
refractometro (sexa optico ou dixi-
tal) en mostras de leite reconstituido
para valorar a consistencia do méto-
do de elaboracién do LR, ¢ dicir, saber
que sempre se fai igual, o cal conside-
ramos clave para a minimizaciéon de
problemas, en certa maneira é o que
tentan facer nas explotaciéns cando
unha persoa soa encargase das xatas,
s6 que nun centro de recria hai que ter
ferramentas para poder valoralo.

O refractémetro mide en graos Brix a
porcentaxe de soluto disolto, de tal forma,
que a medida que aumentamos a dosi-
ficacién no proceso de mestura do lac-
torreemprazante (concentracion), como
se incrementan linealmente dos sélidos
totais tamén o fan os graos Brix. »

E pois, unha ferramenta para saber
se para un determinado lactorreem-
prazante a concentracién permanece
constante. Pero hai que considerar que
ainda traballando 4 mesma concentra-
ci6n, ponamos 125g/L, un LR pode ter
un valor 10,5 e o outro 11,5; por iso é
importante saber o valor que estamos
a buscar, e que este se repita con cada
elaboracion.

Cabe sinalar que un refractémetro
6ptico é de facil manexo, econémico
e, asi mesmo, pode ser usado na va-
loracién da calidade dun calostro, co
que a sda extension de uso ao ambi-
to das explotaciéns é altamente in-
teresante.

C. Homoxenizacion

0 leite reconstituido debe ser unha
disolucién completa o mais pare-
cida posible ao leite natural, pode
ter unha capa graxa en superficie
pero NON debe deixar grumos non
disoltos. Se vemos grumos no fon-
do dos cubos ou biberéns cando as
nosas xatas acaban de mamar, de-
bemos revisar o noso protocolo de
elaboracion.

A maioria dos LR tefien temperatu-
ras de mesturado de 50-55°, en caso
contrario non se disolven. Pero existen
outras duas variables imprescindibles:
enerxia cinética (movemento de axita-
cion) e tempo, que non é aconsellable
que baixe de cinco minutos.

Noutras ocasions vese un pouso
“areento” que non se disolve, o que
adoita ser indicativo dun lactorreem-
prazante de baixa calidade ou dun lac-
toreemprazante dificil de homoxeneizar.

D. Temperatura de administracion

O leite debe ser inxerido polas xa-
tas cunha temperatura ao redor de
39 °C.

Na nosa experiencia, como pun-
to de control debemos dispor dun
termometro para comprobar alea-
toriamente, non s6 a temperatura
de mesturado e de envasado senén
tamén saber a que temperatura inxi-
ren o leite, en non poucos casos leva-
remos sorpresas.

Hai que considerar que a perda
de temperatura do leite é superior
se empregamos cubo con tetina con
respecto ao biberén e que, depen-
dendo da época do ano, a tempera-
tura de inxestion pode variar, o que
pode dar problemas de diarrea.

Na nosa experiencia, ainda usan-
do biberén, nos meses do inverno
subimos a temperatura dous ou tres
graos no envasado para manter a
temperatura final de inxestiéon polo
arrefriamento que se produce na re-
particion de biberéns.

E. Limpeza e recambio dos utensilios
empregados
Dispor dun ritual de limpeza e
mantemento da nosa zona de pre-
paracién do leite é algo factible e
necesario para calquera explota-
cion de leite.

Unha vez lavados, sexan cubos ou
biberéns é desexable que se coloquen

» O NUMERO DE TOMAS
IDEAL POR MANEXO SERA

O NUMERO DE MUXIDOS, A
NON SER QUE DISPONAMOS
DUNHA PASTEURIZADORA
QUE NOS PERMITA MANTER A
TEMPERATURA E AS CONDICIONS
HIXIENICAS OPTIMAS O LEITE A
ADMINISTRAR

boca abaixo para mantelos secos e
dispofiibles ata o seguinte uso. Un
protocolo sinxelo serd o mellor, talvez
o deterxente clorado da propia sala
de muxidura 4 concentracién de la-
vado coa temperatura adecuada sexa
suficiente, o verdadeiramente impor-
tante non é o produto empregado se-
noén a consistencia na rutina, lavalos
canto antes mellor antes de que arre-
frien os depositos de leite e todos os
dias sen excepcion.

As veces unha simple revisién ocu-
lar do fondo das botellas, ou dos ele-
mentos empregados na preparacion
do leite (taximilk, cubo de mesturado,
axitador etc.) antes do uso permite-
nos saber se a limpeza é correcta.
No caso da imaxe, vense claramente
restos mal lavados de leite que xera
biofilm.

Se queremos buscar mais que o que
visualmente vemos, podemos enviar
unha mostra de leite ao laboratorio
para reconto microbioléxico (algo
complexo manter a cadea de frio en
ocasions) ou usar placas de superficie,



» O LEITE RECONSTITUIDO
DEBE SER UNHA DISOLUCION
COMPLETA O MAIS PARECIDA
POSIBLE AO LEITE NATURAL;
PODE TER UNHA CAPA GRAXA
EN SUPERFICIE PERO NON
DEBE DEIXAR GRUMOS NON
DISOLTOS

presionando contra a superficie por
exemplo do cubo ou do recipiente de
preparacion do leite e esperando 24
horas para a sta lectura.

A limpeza e o mantemento das
tetinas é fundamental, no noso caso
que empregamos tetinas individuais
no biberén e son moitas, o mais fac-
tible é lavalas e logo deixalas nunha
solucion clorada >20 ppm (auga con
lixivia) ata o seguinte uso. No caso
das explotacions que usan cubo con
tetina, esta debe ser desmontada e la-
vada regularmente.

Consideramos especialmente im-
portante a substitucion das tetinas,
que no noso caso facemos cada mes e
medio. Aqui presentamos unha imaxe
dunha tetina en bo uso (esquerda) e
unha tetina que estd gastada e nece-
sita cambio (dereita), vemos que co
uso se abranda e gretan as comisuras
do orificio (dificultando unha boa hi-
xiene) e este faise mdis grande.

Desde logo, abrir o orificio como
se ve nalgunhas explotacions ou non
substituir tetinas gastadas para que
as xatas acaben pronto e forzar a
tragar mdis que mamar resulta unha
practica que se debe evitar, sen saliva
non hai suficiente encima lipasa que
axuda & dixestion da graxa no abo-
maso e producese unha caida exce-
siva do Ph, resultando en problemas
dixestivos graves.

ESPECIAL: RECRIA

PARTE II: ATRANSICION DE LACTANTE A
RUMINANTE

A maior inxestion de leite ou LR
sexa polo incremento de volume de
tomas ou do aumento da concentra-
cion nas primeiras etapas tradiicese
nunha maior ganancia de peso, pero
tamén tera un custo maior que dar
menos leite ou gramos de LR e pode
facernos pouco eficientes cando o
miramos desde o punto de vista eco-
némico.

Dunha maneira simplista, no curto
prazo, economicamente interesaria
que as nosas xatas tomasen pouco
leite e comesen canto antes penso e
forraxe pero, doutra banda, temos un
animal que nace con capacidade para
dixerir leite no seu abomaso, e so asi
pode obter a enerxia e crecer.

Considerando que a fisioloxia non
a podemos cambiar, a nosa actua-
cion no manexo s6 pode incidir en
favorecer que o rume se desenvolva
canto antes para que esa xata poida
seguir mantendo os ritmos de crece-
mento en base cada vez mdis na ener-
xia do alimento seco fronte ao leite, ata
a stia completa desteta. E a transicion
exitosa nesta inclie que o animal non
enferme no proceso e que non lastre
as suas capacidades futuras.

Ou dito doutra maneira, o éxito do
manexo da desteta reside na correcta
transicién dunha condicién de animal
prerruminante (monogdastrico) a unha
condicién ruminante funcional. »

Primeira semana de vida

Volume total combinado de
compartimentos: 3-4 litros

Reticulo 5 %

Omaso 10 %

12 semanas de vida

Volume total combinado de
compartimentos: 20-30 litros

Rume 65 %

Omaso 10% Reticulo 5 %

Eséfago Reticulo

estd aberta Rume 4 [ ]
L]

\.

-o-Starter, kg/d  -o-Lr, kg/d

375 /

5D

-2
=
0

Para que se produza o desenvolve-
mento do rume canto antes e de forma
correcta desde o primeiro dia de vida
temos que considerar estas dudas linas:
(ue a xata incremente o consumo de
alimento sélido e que o rume non se
lesione pola chegada de leite.
1.Para incentivar o consumo gradual

de alimento sélido a xata debe dispor

de auga potable ad libitum renovada
diariamente xunto con penso pres-
tarter desde o primeiro dia de vida.

Ainda que ao principio bastardn uns

grans de penso, idealmente renova-

dos a diario, e s6 0s coma por X0go
ou curiosidade, cada vez veremos
como vai comendo madis. O motivo
de que tefa auga é que esta favorece
o consumo de alimento seco, porque
na sta inxesti6n vai ao rume contri-
buindo ao seu desenvolvemento (fi-
gura 1), e tamén, porque a xata non
incrementara o consumo de penso se
non dispén de auga, consideremos
que o consumo de auga na sexta se-
mana de vida se triplica con respecto

4 primeira semana (figura 2) e é ai

cando o consumo de penso comeza a

ser relevante.

2. Evitar o rume se dane pola chega-
da do leite. No medio anaerobio do
rume, a proteina e a graxa do leite
NON se poden dixerir. Iniciarase no
seu lugar un proceso de descompo-
sicion mediante a fermentacion do
rume. Serdn xatas con abdome dila-

tado, mal pelo, de pouco crecemen-
to e cun desenvolvemento do rume
incorrecto para a desteta debido as
fermentacions dcidas anormais pola
chegada de leite que dana o epitelio
ruminal comprometendo o desen-
volvemento das papilas ruminais.
Neste sentido, debemos realizar
todas as practicas de manexo que
favorezan que o leite vaia ao sitio
correcto: ao abomaso. Moitas das
recomendacions que mencionamos
en apartados anteriores: ausen-
cia de grumos no alimento lacteo,
temperatura adecuada de inxestion
(39 °C), tetinas que favorezan que o
fluxo sexa apropiado e se permita
salivar e mellor cunha postura ao
mamar de pescuezo estirado cara
arriba van neste sentido. A base fi-
sioloxica de todas estas practicas é
o funcionamento da estrutura cha-
mada goteira esofagica, que non é
mais que un pregamento muscular
que segue o camifio do es6fago que
se abre (caendo o alimento a rume)
ou pecha (xerando unha canle que
desemboca no abomaso).

A DESTETA

S6 cando a xata é capaz de obter a sia
enerxia mantendo os seus ritmos de
crecemento en base a dieta solida esta
capacitada para a desteta e a retirada
do leite da sta dieta.

Esofago

Reticulo

Cando a goteira
esofaxica se pecha,
o leite flie cara a0
abomaso

\.

Osomaso

» A CLAVE: A DESTETA E A ARTE
DE AUMENTAR A FUNCION E O
TAMANO DO RUME, MENTRES

QUE A MESMA VEZ DIMINUE O
TAMANO DO ABOMASO

O momento ou dias de vida 4 que
retiraremos o ultimo litro de leite non
vén tanto determinado pola idade se-
nén polo consumo de penso, ainda que
é certo que “facerlles pasar fame” ds
xatas para que incrementen o consu-
mo de penso é unha estratexia erro-
nea, xa que ainda que puidese consu-
mir ponamos ese 1,5 quilos de penso
ao dia que se tomou como referencia,
se 0 seu rume non esta capacitado e
o desenvolvemento das papilas ru-
minais non é bo, non seria capaz de
dixerilo e aproveitalo, a stia ganancia
diaria seria baixa e teria problemas di-
xestivos. O consumo de penso debe ser
incentivado non forzado por fame para
que se desenvolva un rume funcional
que acompafie 4 tenreira no resto da
sta vida.

Podemos facer unha desteta brus-
ca interrompendo a subministra-
cion de leite desde os litros que
esteamos a achegar sen reducions.
A vantaxe é que o manexo é sinxe-
lo pero poida que o rume non se
atope desenvolvido e para facelo »

0 leite flie cara ao
interior do abomaso

Cando o xato toma o leite, a pingueira esoféxca forma un paso directo entre o eséfago e 0 abomaso e impide que o liquido quede

no rume



iEs el momento de digitalizar tu ganaderia GRATIS!

Continua abierto el plazo para solicitar el Kit Digital, la iniciativa
del Gobierno de Espana que promueve la digitalizacion de pe-
quenas y medianas empresas.

TODAS NUESTRAS SOLUCIONES TECNOLOGICAS SON100%
SUBVENCIONABLES.

Hasta 2000€ en empresas de O a 2 empleados

Hasta 5000€ en empresas de 3 a 9 empleados I d
nnogando

Nosotros nos encargamos de la tramitacion y justificacion, para
que no tengas que preocuparte por nada. I _
%DIGITRL T% -

Financiado por
la Unién Europea
NextGenarationEL

M rumi

Rumi es el collar de monitorizacion de
ganado vacuno mas versatil del mercado

Rumise adapta a tu ganaderia, ya seaintensiva, extensiva o se-
miextensiva.

= ALERTAS DE CELO con seguimiento en tiempo real y ventana
optima de inseminacion

= ALERTAS DE ENFERMEDAD con seguimiento en tiempo real de
su evolucion

= GESTION REPRODUCTIVA

= REGISTRO DE GENEALOGIA

= CUADERNO DE PASTOREO AUTOMATICO
= LOCALIZACION GPS

Consultanos tus dudas y pidenos un
presupuesto sin compromiso.

Monitereo
de rumia

Ventana de
inseminacién

Deteccién
de Celos

Gestion de
reproduccién

Localizador
GPS

644 586 245

hola@innogando.com
Facebook: www.facebook.com/innogando \
Instagram: www.instagram.com/innogando www.innogando.com




ESPECIAL: RECRIA

XOVENCA NACEMENTO ENTRADA DIAS ENTRADA PESO ENTRADA BOXES DIASDEVIDA KG GMD PREDESTETA  CASETA
930 21/09/2021 | 05/10/2021 1400 42 ES | 11/11/2021 5100 78 0,97 76
929 21/09/2021 | 05/10/2021 14,00 4 ES | 11/11/2021 51,00 77 0,97 76
935 20/09/2021 | 05/10/2021 15,00 47 E6 | 11/11/2021 52,00 80 0,89 76
925 15/09/2021 | 05/10/2021 20,00 38 ES | 11/11/2021 57,00 69 0,84 77
954 17/09/2021 | 05/10/2021 1800 42 E6 | 11/11/2021 5500 70 076 77
927 15/09/2021 | 05/10/2021 20,00 42,5 ES | 11/11/2021 57,00 70 0,74 77
953 17/09/2021 | 05/10/2021 18,00 45 E6 | 11/11/2021 55,00 65 0,54 78
938 09/09/2021 | 05/10/2021 26,00 46 E6 | 11/11/2021 63,00 64 0,49 78
956 20/09/2021 | 05/10/2021 15,00 48 E6 | 11/11/2021 52,00 66 0,49 78
952 15/09/2021 | 05/10/2021 20,00 45 E6 | 11/11/2021 57,00 77 0,86 79
939 14/09/2021 | 05/10/2021 21,00 47 E6 | 11/11/2021 58,00 75 0,76 79
920 17/09/2021 | 28/09/2021 11,00 45 ES | 11/11/2021 55,00 76 0,70 79
951 13/09/2021 | 05/10/2021 22,00 45 E6 | 11/11/2021 59,00 1 0,70 80
921 17/09/2021 | 05/10/2021 18,00 50 ES | 11/11/2021 55,00 72 0,59 80
949 20/09/2021 | 05/10/2021 15,00 47 E6 | 11/11/2021 52,00 72 0,68 80

55,27 72,13 0,73

AGRUPAMENTO

POSTDESTETA

&

3 LITROS/2 TOMAS
—_—

3 LITROS/2 TOMAS

ENTRADA

de forma segura deberiamos saber
que cantidade de concentrado come
e posteriormente a xata requirird de
maiores controis de crecemiento, in-
cluso posdesteta, para verificar que
os ritmos de crecemento non caen
drasticamente desde a retirada do
leite. Se estamos nun plano alto de
leite ponamos 8 litros dia, a deste-
ta brusca é mais perigosa porque
ainda que as ganancias medias du-
rante a etapa lactea seran maiores
que se administramos menos leite
ao retirar o achegar poida que caian
porque o consumo de penso non era
suficiente.

A maioria das explotacions e na
nosa experiencia optamos por unha
desteta gradual, reducindo de forma
paulatina ben o nimero de tomas e/ou
a cantidade fornecida. A xata presenta
menos estrés, necesitamos menos con-
trois posdesteta e € mais seguro se non
sabemos con exactitude que consumo
de penso temos ao iniciar a baixada
da cantidade de leite. O tinico inconve-
niente é que require de maior manexo.

PARTE Ill: DIFERENTES ESTRATEXIAS EN
FASE DE LEITE ATA DESTETA

Considerando todas as recomenda-
ciéns expostas na fase de leite e na
transicion cara a desteta, temos dife-

PREDESTETA

ULTIMOS 14 DIAS
*2 LITROS/2 TOMAS
*1 TOMA DE 2 LITROS

PESADA

rentes formas de manexar e diferen-
tes planos de alimentaciéon co mesmo
obxectivo comun: obter unha xovenca
sa e funcional para producir moito leite
ao menor custo posible.

RECRIA CASTRO

En Recria Castro as xatas se o peso de
entrada é menor de 60 quilos e a ida-
de menor de 45 dias, permanecen nun
box individual con auga e penso cun
plano de alimentacion de 3 litros /2 to-
mas con leite a 125g/1 de concentracion
(s6 aumentada a 135g/1 nos meses de
inverno). Sacando unha listaxe das xa-
tas maiores en idade ao redor dos 55
dias de vida media iniciase o proceso de
agrupamento desteta que durara mais
ou menos en funcion desa pesada xa
que non nos ¢ facil avaliar individual-
mente o consumo de starter. As xatas
que non alcanzan unha pesada sufi-
ciente recoldcanse noutro box coas que
entraron en semanas posteriores.

0 agrupamento para predesteta reali-
zase en grupos de 3 ou 4 animais segun-
do a localizacién dispoiiible (casetas ou
currais), pero sempre se tenta homoxeni-
zar agrupando os animais en funcién do
seu peso en predesteta e Ganancia Me-
dia Diaria (peso predesteta-peso entra-
da/dias transcorridos), de forma que os
animais atrasados con menores GMDS

e/ou que pasaron por unha patoloxia
van xuntos e daselles leite mais tempo.
Na fase de agrupamento o penso é o
mesmo e incorporase a forraxe.

Na desteta gradual que seguimos, es-
tablecemos un sistema de pulseiras, de
forma que a pulseira azul indica 31/2
tomas, a pulseira verde 21/ 2 tomas e
sen pulseira pero con soporte de bibe-
ron 21/1 toma paso previo a4 semana de
desteta onde se pesa o dia que se saca o
leite por completo.

Neste exemplo de agrupamento se-
manal, a caseta 76 e a 79 quedan cunha
pulseira azul, co que xatas agrupadas
estardn unha semana madis 2 tomas 3
litros e & semana seguinte baixaran
cambiando a pulseira a verde, mentres
que s casetas 77 e 80 se lles colocaran
dous azuis, co que estardn ddas sema-
nas con 2 tomas 3 litros, e 4 caseta 78,
onde se agruparon animais con baixas
GMD e peso medio de 65 quilos, que
moi probablemente estiveron enfermas,
colécanselle 3.

Completada a desteta gradual, reali-
zase a pesada de desteta. Se esta é infe-
rior a 85 quilos proléngase unha sema-
na mais o leite, desta forma reforzamos
animais que se cadra non estaban pre-
parados para a desteta. Esta pesada
tamén nos volve permitir homoxenizar
lotes para que, agrupadas por peso,



contintien tomando penso, de media 46
dias mais ata baixada a naves con mes-
tura unifeed na racion (132 dias de vida,
158 quilogramos e GMD 1,18 kg/dia).

Analizando todos os datos do ano
2021, de media as xovencas entraron
ao centro con 22 dias de vida 48,8 kg
de peso e 83,10 cm de alzada a grupa
(se s6 consideramos as que entran a
box, a media sitiase en 19,24 dias de
vida, 46,6 kg de peso e 82,2 cm de al-
tura). Foron pesadas na predesteta no
momento do agrupamento con 56,75
dias de vida e 72,76 kg de peso cunha
ganancia de peso media ata ese mo-
mento de 700g/dia. Continuaron de
media tomando leite outros 28 dias,
momento no cal se lles retira e se pe-
san, a GMD desde o agrupamento ou
predesteta ata a desteta real sittiase en
media anual en 1.060 g/dia.

En Recria Castro, considerando o
ano 2021, traballamos con datos de
1.206 xatas de 58 explotacions de ori-
xe e obtivemos unha xovenca deste-

L

tada de media con 86,57 dias 103,56
quilogramos de peso e a GMD desde
a entrada & desteta en 860 g/dia to-
mando leite en media 64,40 dias no
centro.

GANXABAR

En Ganxabar as xatas entran aloxando-
se individualmente en box con auga e
penso cun plano de alimentacion lactea
en tres tomas cunha fase de ascenso
a primeira semana, outra de mante-
mento durante tres semanas e outra de
baixada afectando a nimero de tomas
e cantidade. Na semana 8.* non toman
leite pero permanecen aloxadas en box;
transcorrida esta semana onde conso-
men s6 auga e penso agripanse e pé-
sanse.

En Ganxabar no ano 2021 traba-
llamos con datos de 493 xatas de 7
explotaciéns de orixe que entraron de
media no ano 2021 con 25,27 dias e
49,64 quilogramos de peso para obter
unha xovenca destetada de media que
con 84,22 dias pesa 98,04 quilogramos
de peso e o seu GMD desde a entrada
& desteta é 830 g/dia tomando leite en
media 52 dias no centro.

DISCUSION

Considerando a fase de leite temos
duas estratexias: a de Recria Castro
(estratexia A con con 2 tomas maxi-
mo 6 litros/dia) e a de Ganxabar (es-
tratexia B con tres tomas maximo 8
litros/dia).

SEMANAS.*: 3 L-
SEMANA6.%: 2 L-
SEMANA7.2:2L

3L\
2L

Representacion do esquema de leite
na opcién A

==

Representacion do esquema de leite
na opcién B

Recria Castro coas xatas aloxadas de
media 36 dias desde a chegada en box
individual e outras 4 semanas de media
aloxadas en grupos ata a desteta con pe-
sada ese dia e Ganxabar cunha estancia
completa en box individual ata desteta,
onde, tras permanecer unha semana
mais, se pesan.

Os resultados permitennos obter
unha xovenca que dobra o peso vivo,
cunhas GMD aceptables superior a
0,82 en media (0,86 pero a mais ida-
de de desteta en Recria Castro fronte
a 0,83 pero a menos idade de desteta
en Ganxabar).

Imos, pois, estimar con que consumo
de leite alcanzamos este obxectivo, isto »

ESPECIAL: RECRIA

é calculable porque sabemos o plan nu-
tricional que seguen no centro e os dias
medios de leite, e 0 consumo na explota-
cion de orixe estandarizdmolo a 2 tomas
3L como leite de vaca, que traducido a

gramos seran 125 g/l.
Datos medios Recria  Ganxabar-B
ano 2021 Castro-A
86,57 dias | 84,22 dias |
[103,56kg | 98,04kg
Dias de alta a en-
(ELE 22,17 25,27
Estimacion do
consumo de leiteen | 25,38 kg 27,70 kg
orixe
Dias con leite no
centro ata desteta 64 52
Estimacion de
consumo de leiteen | 44,29 kg 36,75 kg
centro
kg totais de leite/xata | 69,67 kg 64,45 kg

Vemos que a grandes lifias o consu-
mo de leite por xata é alto en ambos os
casos, pero a estratexia de Recria Castro
reparte eses (uilos en maior tempo de
vida sen chegar a alcanzar picos diarios
de consumo de leite tan altos como na
estratexia B. Isto implica que se pesdse-
mos tamén con 56 dias de vida as xatas
de Ganxabar como facemos en Recria
Castro coa pesada de agrupamento se-
guro as medias en peso serian maiores
xa que estdn a tomar madis leite. Con
todo, en Recria Castro cremos que com-
pensamos o menor ritmo de crecemen-
to inicial co agrupamento que favorece o
consumo de penso, porque se non non
é posible igualar o peso aos 90 dias en
ambos os sistemas.

Doutra banda, posto que as orixes das
xatas son mdis diversos en Recria Cas-
tro, con rutas de recollida que as veces
non se repiten ata pasadas as ddas se-
manas, expuxose neste centro traballar
mais que por semanas de entrada, por
dias de vida. Os resultados expostos na
tdboa de abaixo mostran que facendo
asi se homoxeniza mais os animais 4
desteta, dando madis leite 4s que mais o
necesitan porque ao dispor do control
de peso ao agrupamento podemos sa-
ber como van os ritmos de crecemento
e cales necesitan mais leite. No cadro
podemos ver que animais que entraron
con menos de 40 quilos con desteta no
ano 2021 houbo 209 e que chegaron
practicamente 4 media de quilogramos
4 desteta; iso si, necesitando algo mais
dias de dez dias de leite de media, o que
non ocorre nun sistema de semanas
plan de alimentacion mais estandariza-
do a semanas de estancia. De todos os
Xeitos non se ten en conta que estes ani-

DESTETAS RECRIA Nimero Diana  Peso Estatura II):tsec::
CASTRO 2021 entrada entrada entrada
centro
Media 1.206 22,17 48,80 82,90 86,57 103,56 64,40 0,86
Animais con entrada
<=40kg 209 15,72 37,55 79,57 91,20 102,27 75,47 0,86
Animais con entrada >
50 kg-BOX 273 24,15 58,88 84,95 83,03 103,86 58,88 0,85
DESTETAS Nimero Diana  Peso [Estatura Diasen 'I’:tse‘::
GANXABAR 2021 entrada entrada entrada desteta centro
Media 493 25,27 49,64 85,96 84,22 103,56 58,94 0,83
Animais con entrada
<=40kg 58 17,10 37,81 81,64 81,63 89,41 64,53 0,81
Animais con entrada >
50 kg- BOX 172 33,98 56,94 88,74 88,58 105,45 55,38 0,88

mais de menos de 40 quilogramos son
mais susceptibles de ser baixa, xa que
aqui s6 se tefien en conta os que chega-
ron & desteta.

Se consideramos que a desteta é unha
das situacions mais estresantes na vida
dunha xovenca, o agrupamento das xa-
tas previo a esta, para a minimizacion
de devandito estrés e a imitaciéon com-
portamental entre xatas que incremen-
ta o consumo de penso e forraxe resul-
ta claramente beneficioso. Ademais, o
agrupamento estd en lifia coas deman-
das en canto a benestar animal reco-
mendado por algins autores a partir
das 6 semanas, e mesmo antes, e sendo
necesario en protocolos de benestar an-
tes das 8 semanas (56 dias).

CONCLUSIONS

Pretendemos resumir a presente ex-
posicion dicindo que é posible chegar
a unha desteta correcta cuns crece-
mentos adecuados, de moi diferen-
tes formas, respectando os princi-
pios da fisioloxia da xata, cofilecendo
aquilo que favorece a stia transicion a
ruminante e evitando practicas estre-
santes ou de mal manexo que com-
prometan a sta saude e o correcto
desenvolvemento ruminal.

As veces, o debate céntrase erronea-
mente en que é mellor darlle tres tomas
a unha concentracion alta porque asi
obteremos mellores ritmos de crece-
mento, o cal é verdade, pero, se non
temos un desenvolvemento ruminal
adecuado, podemos perder na posdes-
teta parte da ganancia da etapa lactea, é
dicir, perdemos eficiencia.

Gran parte do éxito da etapa lactea
esta en como facemos a transicion e tal-
vez unha xovenca alimentada de forma
mais “modesta” en canto a leite se refi-
re cun bo manexo polo incremento de
consumo total de materia seca pode
chegar a ser mais eficiente.

Do mesmo xeito, é importante adap-
tarse a un espazo de custos cambiante e
optimizar a estratexia en cada momen-
to, sen perder de vista o obxectivo de
conseguir unha xovenca sa e funcional.

A evidencia recente suxire que o
crecemento previo a desteta, e non a
cantidade de leite, xa sexa influencia-
do pola inxestion de leite, a inxestion
de concentrado, o medio ambiente ou
a saude, ou todos no seu conxunto, in-
flden na producion futura de leite. m

